
Қазіргі əлемде жаңа тауарлар мен қызметтерді ойлап табу жəне де оны 

өндіру əрбір кəсіпорынның өркендеуі үшін маңызды болып келеді. Өнімді 
тұтынушылар немесе қызметті алушылар жаңа жəне жетілдірілген идеялармен 
ойластырылып өнімдер мен қызметтерді қалайды жəне күтеді. Егер кəсіпорын 
ашылған сəттен бастап ешқандай жаңашылдық, өзгеше қосымша өнімдерді 
ұсынбайтын болса ұйымның қарқынды жұмыс істеуі, клиенттер тобының 
ұлғаюы болмайды. Бəсекелес компаниялар алдыға шығып, клиенттерді өздеріне 
тартуы ұйымның одан сайын құлдырауына əкеледі. Сондықтан, нарықты үнемі 
зерттеу арқылы, бəсекелестердің қызметтерін талдау арқылы, тұтынушылардың 
қалаулары мен ұсыныстарын ескере отырып сапалы өнім өндіріп оны əрқашан 
жетілдіріп отыру керек. Сол кезде кəсіпорынның тұтынушылары да, табысы да, 
беделдігі де артады. Демек, орталықтың болашаққа бағытталған жаңа 
тауарларды дамытудың өзіндік бағдарламасы болуы керек, бірақ ол да уақыт өте 
келе нарықтан шығып қалуы мүмкін. Сондықтан қосымша қызметтерді нарық 
пен адам қызығушылықтарын зерттей келе ұйымдастыру керек жəне ол үнемі 
бақылауда болуы тиіс. Американдық əдебиеттерде нарыққа жаңа тауарлар мен 
қызметтерді енгізу арқылы кəсіпорындар бірден бірнеше мақсатқа жетуді 

көздейді [1]. Себебі, жаңа идея арқылы сату мен табыс көлемін 
жоғарылататындай дəрежеге жету мүмкіндігі бар (сурет 1).  

«Ailand Astana» кəсіпорынының жетіспейтін қызметтер тобы мен 
адамдарды қызықтыратын бағдарламалар мен ұсыныстар: 

Мұхитарал: 
-егде жастағы адамдарға арнайы құрылғымен аудио-гид ұсыну; 
-барлығына бірдей QR-код арқылы аудио-гид енгізу; 
- мектепоқушыларына балық əлемі туралы ақпарат беретін орталық ашу; 
-мектептің 2-4 сынып оқушыларына арналған квест ойындары; 
-жастарға арналған «Махаббат» - ұсыныс жасау қызметі; 
-акулаларға азық беру; 
- арт-терапия қызметі. 
Джунгли аниматроникстар театры: 
-балаларға робот-динозаврларды жасауды үйрету; 
-мектеп жасындағы 5-7 сынып оқушыларына арналған квест ойындарын 

ұйымдастыру; 
-барлық келушілерге арнап гид жəне аниматормен қызықты саяхат 

бағдарламасын ұйымдастыру. 
Аквапарк: 
-барлығына арналған пена көңіл көтеру кешін ұйымдастыру; 
-туған күн кешін ұйымдастыруға мүмкіндік беретін бағдарламалар; 
Шолу шеңбері: 
-«Махаббат» ұсыныс жасау қызметін ұйымдастыру; 
-кабиналардың ішінде QR-код арқылы қалаға кішігірім экскурсия 

ұйымдастыру; 
 

 
Сурет 1 - «Ailand Astana» ОДО қызметтерін жетілдіру ұсыныстары 

Ескертпе – Мəліметтер [2] негізінде автормен құрастырылған 

Мұхитаралға келушілер қатарында зейнеткерлер саны өте көп, сондықтан 
олардың жағдайын жасау мақсатында келесі қызметті ұсынамыз. 
Қарияларамызға арнайы құлаққаппен аудио-гид беру. Аудио-гидта 4 батырма 
бар, ол мұхитарал аймағын таңдауға мүмкіндік береді, даусын қалауыңызша 
қойып, қажет тілді таңдай аласыз. Ал жастар мен ересектер назарына арнайы QR-
код мұхитарал аймақтарында орнатылады. Қонақ өзінің смартфоны арқылы 
кодты сканерлеп, ұялы телефондарынан тегін аудио-гидті тыңдап, балық 
суреттерін көре алады, яғни қалаулары бойынша теңіз жануарларымен тереңірек 
танысады. 

Жоғарыда айтылған бағдарламаларды жүзеге асыру үшін арнайы білім 
беру мектебін ашу. Аптасына 2 рет ұйымдастырылатын 2 апталық курсты 
балаларға ұсыну. Ол үшін 2 біліктілігі жоғары, теңіз əлемі жайлы терең білімі 
бар ұстазды жұмысқа алу. Баға құнына мұхитаралға кіру, экскурсия өткізу, жаңа 
ақпараттармен балаларды таныстыру, оқыту, сонында балаларға сертификат 
табыстау кіреді. Бұл ұсыныспен балалардың теңіз жануарлары жайлы білімін 
мектеп жасынан бастап жоғарылату көзделуде. 

Əлем бойынша халықтың көптеген үлесі қазір психологияға аса мəн 
беруде, ол үшін арнайы курстарға барып терапиялардан өтуде, ал біз 
терапиялардың ерекшесі арт-терапияны мұхитаралда өткізуді ұсынамыз. 
Мұхитарал тыныш жəне баяу əуендер ойнатылатын жер, сондықтан терапияны 
осы жерде өткізу оңтайлы. Мұхитаралдың екінші қабатында отыратын 
орындықтар бар жəне сол жерден ең бастысы мұхитаралдың үлкен аквариумына 
көрініс бар. Осы жерге келген адам жан тыныштығына кенеледі, лəззат алып, 
тынығады. Ол үшін Нұр-Сұлтан қаласының арт-терапия кəсіпорындарымен 
келісімге отыру керек.  

Қазіргі таңда балалар үшін қызықты əрі пайдалы – ол констркутормен 
жұмыс. Бала өз қолымен Lego конструкторды қолдана отыра өзінің фантазиясы 
арқылы жаңа туындысын ойлап таба алады, дегенмен қазір балалардың көбісі 
динозаврларды ұнатады. Соны пайдалана отыра, біз Джунгли театрында арнайы 
маманмен ұйымдастырылатын қызметті ұсынып отырмыз. Ол үшін біз 
балаларды ең алдымен Джунгли театр аниматроникстеріне гидпен экскурсияға 
кіргіземіз, олар сол жерде динозаврлармен танысады, экскурсия аяқталған кезде 
джунгли территориясының төменгі бөлігінде біздің мамандар лего набормен 
күтіп алып, оларға нұсқаулықтар беріп, көмектеседі жəне емін-еркін жұмыс 
жасауларына мүмкіндік береді. Жұмыс ұзақтығы 50 минутқа есептелінген. 
Баланың ұсақ маторикасы мен есте сақтау қабілетін дамытатын қызметке арнайы 
робототехник маманы мен Lego наборлар қажет. Бұл қызмет болашақ 
мамандардың кішкентай кезінен робототехникаға икемділігін арттыруға, бос 
уақыттарын пайдалы əрі қызықты өткізуі үшін ұйымдастырылады. 

Келесі кезекте квест ойындарын ұйымдастыру үшін 2 аниматор жұмысқа 
алынады, олардың балалармен жақсы жұмыс істей алуы, сонымен қатар 
балықтар мен динозаврлар жайлы білімдері болуы қарастырылады. Балаларға 
арналған квест арнайы жазба бойынша жүргізіледі, оған жауапты маркетинг 
бөлімінің қызметкері. Бағасына мұхитарал немесе джунлиға кіру құны мен 

аниматорлық бағдарлама кіреді жəне балаларға естелікке бір сурет табысталады. 
Нақты ақпараттар келесі кестеде (кесте 1) берілген. 

 
Кесте 1 
«Ailand Astana»отбасылық демалыс орталығына квест ойының 

ұйымдастыру жоспары 
 

Іс-шаралар Джунгли Мұхитарал 
Өткізілетін күні Дүйсенбі Сəрсенбі 
Өткізілетін уақыты 11:00 11:00 
Өткізілетін тіл Қазақша / орысша Қазақша / орысша 
Гид саны 1 2 
Аниматор саны 2 1 
Балалар саны 15 15 
Жүргізілу уақыты 45 минут 35 минут 
Бағасы 3500 теңге + 1500 теңге 2700 теңге + 1500 теңге 

Ескертпе – [3] ақпарат көзі негізінде автормен құрастырған 
 
Статистика бойынша дүйсенбі мен сəрсенбі күндері орталыққа келушілер 

саны аз болғандықтан осы күндерді белгілеп келушілер саның көбейтуді 
жоспарлаудамыз. Квестті өткізу екі тілде жүргізіледі, оған гид пен аниматор 
жауапты, яғни алдын ала дайындалған сценарий бойынша жүргізіледі. Баға 
құнына негізгі джунгли мен мұхитаралға кіру бағасы мен 700 теңге аниматорлар 
қызметіне жəне 800 теңге арнайы реквизиттер мен қосымша фото естелік үшін. 
Реквезиттерге карта, маржан тастар, кристалл тасы кіреді жəне кішкетай 
динозавр мен кішкентай аквариумдағы балық қажет. 

Жастарға арналған «Махаббат» атты арнайы бағдарламасын ұйымдастыру: 
Мұхитаралда су астына сүңгу арқылы, теңіз жануарларының əдемі көрінісімен 
ұсныс жасау 55 000 теңгелік екі адамға арналған бағдарлама болып табылады. 
Клиент арнайы жазылып, төлем жүргізіп мұхитарал ішіне кіргізіледі, содан сон 
ол тұтынушыны толық тексерістен өткізіп, оған инструкция жүргізіледі. Кейін 
аквалангистпен бірге олар суға түсіп сол жерде ұсыныс айтылады, осы тұста тағы 
бір қызмет ұсынуға болады. Ол фотоаппаратпен осынау сəтті əсерді есте 
қалдыру.Одан бөлек су перісіне арнайы плакатқа тапсырыс беру арқылы ұсыныс 
жасау. 

Келесі қызмет жай су астына түсіп теңіз жануарларымен танысып қана 
қоймай, акулаларға азық беру мүмкіндігі. Ол үшін қонақ арнайы медициналық 
тексерістен өтіп, арнайы киім киіп, суға 15-30 минутқа сүңгиді. Бұл қызмет тек 
21 жастан асқан адамдарға арналған, бұл қызметтің қауіпсіздік маңызы болып 
табылады. 

Аквапаркте айына 2 рет кешкі уақытта пена кешін өткізу ұсынылып отыр. 
Ол ең біріншіден аквапаркте адамдардың көңіл күйін көтеруге бағытталған жəне 
келушілер саның көбейтеді.Арнайы сахнада Led экран арқылы көңілді əуен 
қойылып, суда орындауға болатын қимылдар көрсетіледі, ал толқынды 

бассейнде жүрген қонақтар сол орындарында би билеп, көңілдерін көтереді. Ал 
субұрқақтың жанында арнайы құрылғы арқылы пена шашылады, сол үлкен 
аланда қонақтар жиналып, би билеп, көңілдерін көтереді (қосымша Ж). Бұл 
қызмет үшін кəсіпорында арнайы жабдықтар бар, тек карантиндық шараларға 
байланысты қызмет тоқтатылған болтын, яғни қызметті қайта жаңғырту 
ұсынылады. 

Қонақтардың ең танымал сұрақтары мен ұсыныстарының бірі туған күн 
кешіне жеңілдіктер ұйымдастыру. Біз 10 бала мен 5 ересек адам аквапаркке 
кірген жағдайда 5% жеңілдік жасауды, ал 20 бала мен 10 ересек адам кіргенде 
10% жеңілдік беруді ұсынамыз жəне де туған күн иесі тегін кіреді (құжаттары 
тексеріледі). Бұл қызметті ұсыну арқылы жарнама жасап, басқа туған күндерді 
біздің орталықта өткізуге қонақтарды шақыру болып табылады. 

Шолу шеңберінің кел-келген кабинасын тандап, романтикалық кеш 
ұйымдастыру (қосымша З). Ол қызметті өткізу үшін ұйым алдын ала кабинаға 
раушан гүлін, клиенттің суреттерін бастырып шығарып шарға жабыстырып 
əрлеу кіреді. Клиент келісілген уақытта келіп, арнайы дайындалған кабинаға 
отырғызылады.  

Шолу шеңберіне арнайы ұсыныстардың бірі кабиналардың ішінде 
ойнатылатын əннің орнына Нұр – Сұлтан қаласының көрікті жерлері мен 
туристік аймақтары жайлы ақпарат беріп, елордамен таныстыру жəне де 
кабинаның ішіне QR-код енгізу арқылы қонақтарға қала бойынша туристік 
ақпарат ұсыну. Бұл қаланың туристік əлеуетін жоғарылатуға үлкен мүмкіндік 
береді. 

Əрбір ұсынылып отырған қызмет «Ailand Astana» отбасылық демалыс 
орталығына келушілер саның көбейтуге, олардың қажеттіліктерін толық 
қанағаттандыруға, қосымша қызықты əрі сапалы қызметтерді қолдануға, 
орталықтың жаңаруына, қала тұрғындары мен қонақтарын орталыққа 
қызықтыруға, арнайы ұсыныстармен бəсекелестерінен озуға, табасын ұлғайтуға 
мүмкіндік береді. 

